
He tohu aroha

N6 te tau 2001, i whakattria ai e Ako Aotearoa
(National Centre for Tertiary Teaching
Excellence) tétahi tohu hei whakanui i nga mahi
a te tangata e whakaako ana i te taumata taki-
ura, wananga mai, kuratini mai, mahi a-rehe
mai. Ko tona ingoa, ko nga Tertiary Teaching
Excellence Awards. Me whakaatu te kaiwhiwhi
tohu i tana @ roa ki nga taumata tiketike rawa
i tana mahi whakaako. Ka tuku te kaitono i
tétahi tuhinga 6kawa mo ana mahi ki tétahi
komiti kaiwhakawa na ratou i whakatau ko
wai ma ka eke. Tekau ma rua nga kaiwhiwhi
toa i ia tau, katahi ka whiriwhirihia ai e te
komiti nei kia kotahi te tangata e whiwhi nei
i te Tohu Tiketike o te Pirimia. I te tau 2011
i riro i te tangata Maori tuatahi, i a Professor
Michael Walker (te tama a Ranginui Walker), te
honore nui nei. Atu i téra tau, he Pakeha katoa.
Heoi, mo6 nga tau e wha kua hipa ake i riro i
nga kaiako Maori te tohu tiketike nei: Dr Karyn
Paringatai (2014), Associate Professor Suzanne
Pitama (20135), Professor Jacinta Ruru (2016),
Dr Te Taka Keegan (2017).

Ite tau 20135, i tonoa a Veranoa Hetet e Ako
Aotearoa kia whatu mai i tétahi korowai muka
hei taonga mo te tangata ka whakawhiwhia ki
te Tohu Tiketike o te Pirimia. Ka kohikohia
e Veranoa he kohunga (he momo harakeke
rangatira) i tétahi pa harakeke i te kainga o
Ta Hirini Moko Mead. Na te tipuna kuia
o0 Veranoa, na Dame Rangimarie Hetet (he
matanga kairaranga), te kohunga nei i takoha
atu ki a Hirini. N6 reira he whakapapa to te
muka nei, he mea whakatupu mai e nga ran-
gatira tiketike i runga i te matauranga taturu o
te mahi ako i te whare pora. Ko ta te korowai
mabhi nei he whakanui, he whakamana i te mahi
whakaakoranga kairangi.

Ko te ingoa o te korowai, ko Rauaroha. E
ai ki a Veranoa, i te wa i piki ake ai a Tane-
nui-a-rangi ki Tikitiki-o-rangi ki te tiki i nga
kete matauranga, haria ana ia ki tétahi wahi
hei whakarite i a ia ano kia kawea pai mai ai
te matauranga o nga kete ki te ao kikokiko nei.

Ko Rauaroha te ingoa o te wahi i whakapaingia
nei ia. He mea tapa te korowai nei e Veranoa
hei tohu o te ekenga o te kaiwhiwhi ki téra
taumata hei tawharautanga mona mo te kotahi
tau. I te tau 2015, i tukuna tuatahi a Rauaroha
ki a Karyn.

Kua roa nga kanohi Maori e ngaro ana i ténei
honoretanga. Ko te patai nui ia, mo nga tau e
wha kua hori ake nei, he aha nga kaiako Maori
i whiriwhirihia ai e te komiti kaiwhakawa mo te
tohu tiketike nei? Ko ta te tuhinga nei, he korero
inga ahuatanga o te kaiako pai kia marama pai
atu ai te whakaaro tiketike o te Maori ki ténei
mea te ako.

Karyn Paringatai—Me aro ki te ha

Kaore au i tipu i te ao Maori. Kaore te reo
Maori e rere ana i toku whare. Noho tawhiti
ana au i te hau kainga. I muri mai i te matenga
o oku tipuna i mutu ta matou ko toku whanau
hokihoki atu ki Te Tairawhiti—e toru oku tau.

Engari,iaaue tipu ana i Murihiku, i ngakaunui

au ki te te reo me ona tikanga. Heoi, na nga
mabhi a te réhia au i tere ako ai i te reo. Na te
rere 0 nga waiata me te ia o nga haka ka mau
i a au nga kupu, me nga akoranga o roto. I te
wa i timata au hei kaiako i te Whare Wananga
o Otakou (2001) i riro maku nga mahi kapa
haka hei whakaako. Whakaaturia ai nga kupu,
whakahuatia ana, waiatatia ana, hakaina ana,
katahi ka aro ai ki nga mahi a-ringa. Kaore i
tino mau i aku akonga nga kupu. He mea wha-
kararu i a au, no te mea, e ai ki nga matanga
kapa haka, ko nga kupu te mea nui (Karetu,
2013), engari, ka tere waiho nga kupu ki te
taha mo te mahi a-tinana. I ahu mai te patai
nui—me péhea au e whakato ai i te reo hei iho
matua mo te karaehe?

I a au e rangahau ana i tétahi tikanga rereké
e tutuki ai 6ku manako mo te reo, i tapono au
ki tétahi tikanga ako n6 mua i te taenga mai o
tauiwi ki Aotearoa nei: ko te ako i te pouritanga
(Hemara, 2000). Kia aha? Kia aro a-taringa nei
aku akonga ki nga kupu, ki te rangi, ki te ia o
nga waiata me nga haka—kia aro ai ratou ki te
ha o te reo. Kei te manawa o ténei tikanga ako te
ao Maori, a, i taketake mai i nga tikanga me nga
kawa tawhito o te whare wananga tuturu. Ko
te hiringa i te mahara ténei i ata whakahuatia
ai nga korero kia mau a-mahara i nga akonga o
te whare wananga. Ka tawheratia nga kuaha o
te whare wananga i te hotoke mai i te Paenga-
whawha ki te Here-turi-koka, na reira, i étahi
wa i whakahaeretia nga akoranga i te pouriuri, i
te korehurehu. E kiia ana, i aua wa, kaore ké he
ahuatanga e rangirua ai te hinengaro: na ténei
i kaha ake ai te akonga ki te whakamahara me
te pupuri korero (Paringatai, 2014).

Kua roa nei aku akonga e aro ana ki te mahi
tuhi, kua ngaro 6 ratou pukenga whakarongo.
E ai ki a Ta Apirana Ngata:

Before writing was introduced there was only
one way and that was through memorising
through the ear. It was and still is the best
way. Not only do you learn the actual words
themselves, but also the sound of them, the

tone or intonation, the accent or emphasis,

the way the words are strung together, some
clipped short, others drawn out. And in the
constant reiteration through the ear you get to
give each word its proper value and by hearing
experts intone or recite you get the ‘tune’ or

‘rangi’ of the lines and verses. (Ngata, 1944, 8)

Ki te noho te tangata i te pouritanga, ka kitea
ona pumanawa, ka kitea te maramatanga e
whiti mai ana. Ko te akonga i puta mai, he
tangata e whakapono ana ki a ia ano.

I tutmanako ahau ma te tikanga ako nei
e whakarei ake nga pukenga whakarongo
o nga akonga, ta ratou pupuri korero me te
whakahuatanga tika o nga kupu Maiori. Ae,
kua tutuki énei whainga aku, heoi ano, he rahi
ake nga hua:

e I muaite ako i te pouritanga, e wha noa
nga waiata me nga haka i akona aiite 13
wiki. Na te tere mau o nga kupu i rahi ake
ai, mai i te wha ki te waru. He uaua ake
hoki nga momo.

e Pape ai te tauhou ki te ao o te réhia. I te
pouritanga, kaore i patua e te whakama i
te mea kaore i kitea nd wai te hé.

e [ whiwhi maka teitei ake nga akonga na te
tere ake o te mau o nga kupu me te nui ake
o te wa tuhura haere i te hohonutanga o
te waiata me te tuku a-tinana o te waiata/
haka.

e I mua, kaore nga wahine i whai wa ki te
ako i te haka. Waihoki, kaore nga tane i
whai wa ki te ako i te waiata mo te poi.
Kua kaha ake te t a te akomanga katoa
ki te haka, ki te poi hoki, i te mea ka ako
nga akonga i te katoa.

¢ E mohiotia whanuitia ana, he taumata ano
mo nga mahi a nga kaitataki hei arahi pai
i tona kapa. Inaianei, kua whai wahi nga
akonga o tawahi ki te ako i aua pukenga
tataki i te ropu.

e Mo nga akonga Maori, ka noho to ratou
reo me a ratou tikanga i waenganui pu o te
karaehe, kaua ki tahaki (Paringatai, 2017).

I a au e tamariki ana, ka kite au i toku kuia i ia
wiki. Ko tana patai nui mai, “Ina pakeke koe,
he aha t6 mahi?” Rite tonu taku whakautu, “He
kaiako.” Kaore toku whanau i kaha whaka-
pono ki a au na toku kaha mataku ki te ta, ki
te korero hoki i mua tonu i te aroaro o te tini
tangata—he ahuatanga i pa mai ki ahau tae noa
ki énei ra. I kite toku kuia i te ihi i roto i a au,
a, i ata whangaia ténei moemoea kia puawai
ake. Kei te kite atu ahau i taua ahuatanga i aku
akonga. No reira, ko te wahanga ki ahau, he
hiki i te kohu i a ratou, he awhina i a ratou kia
eke panuku, kia eke tangaroa.

Suzanne Pitama—Kia ora i te hau

N6 te tau 2001, ara, ko taku tau tuatahi ki Te
Whare Wananga o Otakou ki Otautahi (UOC),
kotahi haora anake te rahi o nga akoranga
hauora Maori i te akonga e whai tohu ana mo
te toru tau. Kua 14 tau au e whakapau kaha
ana ki te waihangatanga, ki te whanaketanga,

ki te whakatinanatanga me te arotakenga o
te marautanga hauora Maori. He kaupapa
hou ténei i raro i te matauranga hauora. Ko
taku whainga, kia ahei nga akonga takuta ki
te mahi tahi ki te Maori, ara, ki nga taroro, ki
nga whanau me nga hapori Maori kia eke nga
ratonga hauora ki te taumata e tika ana. Otira,
kia heke te nui o nga Maori e raruraru ana i
nga mate hauora.

I ténei wa, e 60 nga haora e whakapaua ana
ki ténei kaupapa. Koia nei nga whainga o ténei

marautanga:

e ko te whakamarama i te kairangi o te
hauora Maori me nga taranga ratonga
hauora;

¢ ko te whiriwhiri i nga taunakitanga mo nga
take o te wa e pa ana ki te whakaratonga
o nga mahi hauora ki nga taroro me nga
whanau Maori;

¢ ko te whakaako i nga pukenga me nga
rautaki e eke ai nga ratonga hauora ki nga
taumata e tika ana mo nga tiroro me nga

whanau Maori.

Ko nga tino whakamatautau e pa ana ki te
waihangatanga me te whanaketanga o te
marautanga hauora Maori, ko énei:

1. Noho kuare ai nga akonga ki nga hitori
o Aotearoa me te panga o énei take ki
te hauora o te Maori. Ko taku mabhi, he
‘whakaatu and’ i te hitori o Aotearoa ki
ta te tirohanga Maori. I te otinga atu, ko
tétahi akoranga e ata whakamarama ana
i te panga o te tamitanga me nga mahi
kaikiri ki te hauora o te Maori. Ka ata
whakatakoto au i nga korero ano nei no
waho ké ahau i te kaupapa e tiro wha-
karoto ana. Ko te whainga nui kia noho
haumaru nga akonga katoa, Maori mai,
Tauiwi mai.

2. Noho kuare ané ai nga akonga ki nga
tukanga me nga tikanga a te Maori. Ko
nga tukanga me nga tikanga te thapapa o

nga mahinga ngatahi ki nga taroro me nga

whanau Maori i roto i nga ratonga hauora

(Jones, 2010). Na, kua hua mai énei mahi:

Ka huri matou ki te marae hei whakaru-
ruhau mo6 nga akoranga. Ma konei ka
rongo nga akonga ki te whanaunga-
tanga, ki nga karakia, ki nga waiata,
ki nga tamomo ahuatanga o te noho
ngatahi ki raro i nga tikanga me nga
kawa o te marae (Huria, 2012).

E ai ki taku rangahau, he tohu hoki te
korero Maori hei whakaatu ané i te
kounga o nga ratonga hauora. Koia nei
te take, mai i te tau 2003, whakaako
ai ahau ki nga akonga me pehea e
whakatairangatia ai te reo Maori i roto
i nga ratonga hauora (Pitama, 2011).
He tauhou te nuinga o nga akonga ki
te reo Maori i ta ratou kuhunga mai ki
te kura hauora.

E ai ki nga urupare a nga akonga, kei te
pirangi ratou ki te whakamatauio ratou
akoranga i nga ‘ratonga hauora taturu’.
Ki te kore nga akonga e marama ki nga
hua o te marautanga hauora Maori ki
nga ratonga hauora taturu, e kore e
whakatinanahia énei akoranga e ratou.
Naku tétahi akoranga taturu ma nga
akonga i whakatt. Ko te Ra Hauora
Maori te ingoa (Pitama 2011a, Pitama
2013). Ko te mahi a nga akonga he
whakamatau utu-kore i te hauora o te
hapori Maori. Ka matua whakatakoto-
hia tétahi tukanga hauora mo te tapono
ka kitea tétahi momo mate i te taroro,
ara, ka whakamohio atu i te takuta, ka
tono atu ranei ki te hohipera.

Na nga uiui ki nga kaimahi hauora
Maori, ki nga kaimahi ratonga hauora
me nga turoro Maori kua tautohua
etahi take hauora me matua marama
te kaimahi ratonga hauora ki te ao
Maori. Katahi ka ahei ia ki te tuku i
nga momo whakataunga me nga momo
whakaritenga e tika ana ma te taroro
Maori (Huria, 2013). Ka tikina ake nga
matapono o nga take hauora nei hei

waihanga mai i étahi kiriata hauora.
Ko nga akonga ratonga hauora me nga
taroro Maori nga kiripuaki i nga kiriata
(Ewen, 2011). Whakaaturia ana énei
kiriata poto i nga akomanga, tukuna
ana hoki ki te ipurangi (Pitama, 2012).

3. Na te korenga o nga marautanga hauora
Maori e hiangai ana ki te whakaratonga
0 nga mahi hauora i waihangatia mai ai
e rua nga tauira hauora Maori e tihono
ana i nga matapono o te ao Maori ki nga
ratonga hauora. Ma énei tauira e rua ka
marama nga akonga me péhea e hapaitia

ai te a0 Maori i roto i nga ratonga hauora.

Ko nga ritenga o te hui te tuatahi o nga tauira
nei (Lacey 2011, Lacey, 2011a). Hei konei ka
whakatauritehia nga tikanga o te hui ki nga
tikanga whakahaere i nga ratonga hauora.

Ko te tuarua ko te tauira hauora ‘Meihana’
(Pitama, 2014). He mea waihanga e au. Me
ata marama te akonga ki ténei tauira hauora,
katahi ka tutuki i a ia te aromatawai ratonga
hauora. Me mohio te akonga ki nga tikanga
e rua, ara, ko te tauira whakawhitinga hauora
Pakeha (ara, ko te tauira o Calgary-Cambridge)
me te tauira a Meihana. Katahi ka ea ai te taha
ratonga hauora me te taha Maori i roto i 6
ratou whakangungutanga ki nga taroro (Pitama
2011a, Pitama 2012, Huria, 2015).

Me péhea au e mohio ai kei te tutuki i énei
huarahi akoranga hou nga hiahia o nga taroro
Maori me 6 ratou whanau? I tapono au ki tétahi
mema o te hapori Maori kua 20 tau e noho ana
i raro i te marumaru o nga ratonga hauora na
ona mate, ara, te mate huka, te mate pukupuku
me te mate manawa. NO muri tata mai i tana
uiui hauora ki te taha o tétahi o nga akonga,
ko tana urupare ko ténei, “Kei te marama taua
takuta ki a au. He mea miharo ténei.” Ano te
pai o taua whakautu ki a au.

Jacinta Ruru—Ko te rau o te ako

He mea poka noa taku whai wahi ki nga
akoranga matauranga matua, katahi ki nga
akoranga ture. I pai ki a au te hanga tohenga hei
tautoko i tétahi putake i tétahi wananga ko tona
tikanga me ata whai whakaaro ki taua putake,
ara nga koti. Engari i matekiri au i aku mahi
ako i te ture. E mohiotia whanuitia ana, ehara
te kura ture i te wahi haumaru mo nga akonga
iwi taketake puta noa i te ao (Monture, 1990;
Borrows, 2002; Milroy, 2005; Ruru, 2008;
McKinnon 2014). I nga tau 1990, me uaua ké
ka kitea te ao Maori i roto i te marautanga o
te kura ture. I muri i toku whakapotaetanga i
ahei au te whakatika i ténei—i timata aku mahi
hei pukenga.

Ko au anake te pukenga Maorii Te Kaupeka
Tatai Ture i Te Whare Wananga o Otikou mai
i te tau 1999. Ko taku i whai nei:

he hanga i tétahi taiao ako e manaakitia ai,
e uaratia ai, e maia ai hoki nga akonga
katoa;

he marautanga ka whakaki i nga wahi e

haumumau ai nga akoranga ture ki te

mana o nga matakitenga taketake mo te
ture;

he whakarato wheako e whakamanawa
ana i nga akonga;

he whakatipu i te aroha ki ténei mea te ako
me nga kaupapa Maori.

Mai i te timatanga ka hiahia au ki te hoahoa i
tétahi momo wheako hou mo te ako i te ture
téra ka whaitake ki a au me aku akonga. Kei
roto i aku rautaki mo te ako whaihua ko énei:

He marautanga whakaohooho i te aro o nga
akonga ki nga tirobhanga taketake o te ao me
nga wheako taketake e pa ana ki te ture. E
whai ana te marautanga o aku akoranga katoa
ki te kohuhu i te kiriora o nga akonga me te
whakamohio i a ratou ki nga tirohanga me
nga wheako o nga iwi taketake. Ko taku he
whakamabhi i te tikanga whakawhiti marau e
whakamahia ai nga korero orokohanga Maori,
nga pakipumeka na te Maori i whakahaere, nga
korero paki me nga whiti na te Maori i tuhi ki
te awhina i nga akonga kia matau ki te ture
Maori me te panga ki nga iwi taketake. Kei te
ako nga akonga ture katoa inaianei i te hitori
o te ture i Aotearoa ki ta te tirohanga Maori.

He taiao ako e whakatitinahbia ai te whai wahbi
mai. E ata hoahoatia ana aku karaehe i Maori
Land Law me te Law and Indigenous Peoples
ki te whakatitina i te ako ngangahau. He rite
tonu aku whakamabhi i nga awheawhe ropu iti
ki te whakatenatena akonga ki te whakahangai
ia ratou akoranga, tae atu ki te whakautu i nga
uiui tituru mai i nga roia huri noa i te whenua,
hei tauira, mo te totika a-ture o te kaupapa ture
a tetahi kaporeihana whenua Maori. Ma reira
e kitea wawetia ai e nga akonga te hangai o ta
ratou e ako ana.

He marautanga whaitake kua hoahoatia ki te
whakanui piikenga me te akiaki i te hiranga o
te ako. Ka oti i nga akonga i Maori Land Law
tétahi kaupapa whakature, he whakata ‘ra
koti’ e mahi ai nga akonga hei roia, e mahi ai

hoki étahi roia o te rohe hei kaiwhakawa ma
te whai i te huarahi e uara ana i nga tikanga
Maori me te reo Maori. Ka oti i nga akonga o
Law and Indigenous Peoples tétahi kaupapa
rangahau whakatairite whakature e whai wahi
ai te whakapuaki tapae hui ki nga aropa, me
te marohi otinga mo nga panoni a-ture. Na te
pai rawa o nga mahi a étahi o aku akonga, kua
whakaputaina a-pukapuka.

Te angitu o nga akonga Maori o te ture. Na
te tautoko o te putea whakaorite Maori a Te
Whare Wananga o Otikou, kua whakawhanake
au i tétahi hotaka a-tau, kotahi tau te roa, ma
nga akonga ture Maori o te whare wananga
nei: Te Thaka; Building Maori Leaders in Law.
Ko te whainga he whakanui rawa i te angitu
o nga akonga Maori ma te whakanui ake i te
tokomaha o nga akonga Maori ka whakaaehia
kia uru ki te tau tuarua o te ako ture me te
whakapikiia ratou whakatutukinga hurinoa i
nga akoranga ture katoa. I muri i te tau tuatahi,
i ata kitea te angitu, a, e kitea ana taua hotaka
hei hiringa.

He honore nui moku ki te mahi i Te Kaupeka
Tatai Ture i Te Whare Wananga o Otakou. |
kaingakautia e au aua whai wahitanga i taku
ao mahi ki te whakamanawa me te wero i aku
akonga ki te tiranga o te ture mo te hanga i te
tika a-papori (Ruru 2016Db).

Te Taka Keegan—Te hiko o te rau

NGO roto i aku tau 25 ki te Tari Maori me te Tari
Rorohiko i te Whare Wananga o Waikato kua
kitea étehi whanonga whakaako hei arahi pai i
te kaiako, hei whakatau i te akonga kia tutuki
pai ai ténei mea te ako.

Kia biki te wairua. Tuatahi, kia tau ai te wairua
o te akonga ki te ako, me mauritau ia. Me tau
a Hinengaro, me tau hoki a Wairua. Ka uaua
te mahi whakaako ina e poraruraru ana te
akonga, engari ké te akonga e noho harikoa
ana. No reira ka rapu huarahi au hei hiki i te

wairua o te akonga kia ngakau nui ai ia ki tona
nohoanga, ki tona kaiako, ki tana kaupapa
ako hoki.

Ko tétehi o aua huarahi ko te waiata.
Ka purei waiata pai ki nga mihini paoho o
te akomanga i mua i te akoranga. Ko ta nga
waiata ra he hiki i te wairua o te akonga i mua
i te timatanga o te mahi ako. Ko tétehi atu
huarahi hei hiki i te wairua o nga akonga, ko
te mahi whakakata. Mehemea e taea ana e au
te whakakata i aku akonga, e taea ana hoki e
au te tohono atu a-wairua ki a ratou. Ma te
katakata e hiki ai te wairua. Ma te whakatoi
hoki e hiki ai te wairua mehemea he whakatoi i
runga i te pai, mehemea he whakatoi hiki tonu
i te mana o te tangata. He tupatotanga kei te
mahi whakakata, me manaaki tonu te tangata i
nga wa katoa. Me te whakaaro he wa ano6 tona
kia noho taumaha nga korero, he wa an6 tona
kia rere te katakata. Heoi ano, e harikoa ana
ahau i te rongo atu i nga katakata me te kite atu
i nga kanohi menemene i te mea he tohu téra
ki a au kua tau te mauri o nga akonga, kua rite

mai te akomanga katoa ki te ako.

Kia hibiko te kaupapa. Me péwhea e 1 ai te ihi
me te wehi ki nga kaupapa o nga akoranga? Ko
te hihiko o te kaupapa téna, he mea whakarika

kia noho ngakaunui nei nga akonga. Heoti, me

péwhea te wheéra? Kaua ma te tohutohu noa,
kaua hoki ma te whakaatu i nga ahuatanga e
parekareka noa ana ki a au. Engari ké ia ma te
wero i nga akonga kia rapu i 6 ratou ake whaka-
pono, i 0 ratou ake pumanawa kia ptawai ai
nga kaupapa e ngakaunui ana ratou.

Ko tétehi o aku nei wero ko te whai tiakareti,
ara te peanut slab. Ka timata tétehi akoranga,
ka mea atu au, “He tiakareti ka whoatu i te
mutunga o te akoranga nei ki te akonga tuatahi
ka whakautu i tétehi patai. Engari taihoa ake
te patai, hei te mutunga ra an6 ka whakaatu i
te patai.” Hei taua wa tonu ka uiui haere hei
whakatau ma wai te tiakareti. I étehi wa, ka
oatihia te tiakareti ki tétehi o nga tuhinga. I
étehi atu wa, ka oatihia te tiakareti ki tétehi o
nga whakamatautau.

I te tau 2003, ka 30 tau te Tari Rorohiko.
Hei whakanui i ténei ahuatanga ka hokona
mai étehi taonga whakairo Maori. Ko tétehi he
kowhaiwhai i hangaia e Reen Katipa. Kei roto
tonu i téra kowhaiwhai he whakamunatanga
o tétehi piko. Ka noho whakamaui te piko,
he tohu 0; ka noho whakakatau te piko, he
tohu 1. N6 reira ka noho nga 0 me nga 1 ki te
kowhaiwhai; ko te reo tituru téra o te rorohiko,
ara te reo taharua. Ko te wero ki nga akonga
he aha te korero muna e noho atu ra ki nga 0
me nga 1. Na, he tauira ténei o te momo patai,
wero ranei ka tukua atu ki nga akonga hei
whakahihiko tonu i te kaupapa rorohiko nei.

Kia bora te aroba. Ahakoa péwhea, ko te mea
nui o te mahi ako, ko te aroha ki te akonga. Ko
téra te korero—°‘Aroha mai, Aroha atu’. Ki te
tukua atu t6 aroha ki nga akonga ka whaka-
hokia mai téra aroha ki a koe. He ngawari
noa iho ki te akonga te kite ko wai nga kaiako
e aroha atu ana ki a ratou, ko wai hoki nga
kaiako kaore i te aroha atu ki a ratou.

Me marama te kaiako ki nga nawe o nga
akonga. Mehemea e aroha atu ana koe ki au na
akonga ka whai wa koe ki a ratou. Ka whai wa
koe ki te rongo me te whai atu i 6 ratou nawe, ka
aroha atu koe ki 6 ratou poraruraru, ka whai wa

koe ki te whakanui i a ratou whakatutukitanga,

ka tangi koe ina ka tangi ratou, ka harikoa koe
ina ka harikoa ratou. Ara te hora o te aroha.
Ki te eke ténei 0 nga whanonga ka nui nga hua
ka riro i te akonga, i te kaiako hoki.

E ki ana te korero ‘kaore he mutunga o
te mahi ako’. Ko aua whanonga ako e toru,
kia hiki te wairua, kia hihiko te kaupapa, kia
hora te aroha, ka whai take moku i aku nei
mahi whakaako, i te Tari Rorohiko i te Whare
Wananga o Waikato, i ténei wa. I ténei ao hou
nei, ka péwhea nga whanonga ako pai mo
apopo? Ko wai ka mohio, ko wai ka hua?

He tohu akoranga

He rereké nga kaupapa ako a ia tangata o ténei
tuhinga—ko te reo Maori me 6na tikanga i te ao
haka, i te hauora Maori, i te te ture, me te matai
rorohiko. Engari, ka tino kitea ko te whakaaro
Maori, ko te matauranga Maori, ko te reo me
ona tikanga kei te manawa o 2 matou mahi
katoa. Ahakoa te mahi a te huarahi akoranga
i whakamabhia ai e matou, kotahi tonu te aho i
tuitui ai i a matou katoa—ko te akonga.

I 2 matou mahi katoa ko te reo Maori me
ona tikanga kei runga. Me aro ki te ha o te reo,
po noa, ao noa. Na téna e ahei ana tatou ki te
aro ki te ha o te ao Maori. Kei roto i a tatou
korero, a tatou waiata, haka, a tatou purakau
nga tini akoranga a nga tupuna hei taapapa
e anga whakamua ai tatou. Hei ta Suzanne,
me whai whakaaro tatou ki a ratou kaore i te
mohio ki to tatou ao, he kuare te kuare. Ko
tana, kia mataara. Me poare nga whatu me nga
taringa o taua hunga kia marama ai ratou. Na
téna, ka wetekina nga here kuare e péhi tonu
ana 1 te ao Maori.

Kei wareware tatou he ao hurihuri ténei.
Ahakoa whakamabhia ai e Karyn tétahi huarahi
ako n6 mai ra ano, ara, te ako i te pouritanga,
kei noho tatou ka 0 maro ki nga tikanga ako
o taua wa tonu. Té taea! He ao hou ténei, no
reira, me aro ké tatou ki nga matawara, ki nga
matea o a tatou akonga me 6 tatou hapori o
ténei wa. Ko te mahi a Te Taka he tauira ano,

kua tuituia nga whakamunatanga korero i te
reo tahtrua ki tétehi kowhaiwhai. Heoi ano,
ko te putake hei tiapapa mo nga huarahi ako
katoa, me Maori tonu. Ka ako ratou me péhea
e whai take ai nga aroaro Maori i ténei ao tonu.
Na ténei, ka ora ané i nga hau t6 tatou reo me
ona tikanga. Taria te wa, marakerake ana te
kite, ngawari ana te mau.

Ko te rau o te patu, ko te rau o te ako, he
whawhai e kore e mutu. Me whakatupu ki te
hua o te rengarenga, me whakapakari ki te
hua o te kawariki, ara, me whakarite tatou i
a tatou akonga ki te whawhai. Ki te kore e
tika nga mahi a te tangata, me kaua tatou e
wahangu. Kaore 6 tatou tupuna i noho noa i
te wa e tamia ana to tatou reo, a tatou tikanga.
E hé! Tuth mai ai te puehu o Riri-mano hei
parepare i nga whiunga o te wa. Koina te hua
o ta Jacinta ratou ko tana tira Thaka mahi, me
waka kotuia tatou e kore e wehea. Ko te rau o
te ako e kore e puhuki.

Kua roa a tatou akonga e whangaia ana ki
te marautanga Pakeha ma nga huarahi ako
Pakeha. Me mutu! Me whakaoho tatou i a
tatou ano. Ko ta te kaiako mahi, he hiko i te
rau o titapu kia tu ia hei manu matarae mo
tona iwi, hapt, whanau hoki. Ka whakapataria
ana te akonga e nga huarahi ako hou, e nga
matauranga hou, ka kitea he ao e pai ake ai mo6

te katoa. Ko ta Te Taka, he wero i nga roro kia
rite ai te akonga mo te ao hangarau nei. He ao
hurihuri ténei, e kore tatou e hoki ki to tatou
ake puehu, ka tika.

I énei korero ka kitea nga huarahi ako maha
hei whakatairanga i te reo Maori, i nga tikanga
Maori, i te matauranga Maori hoki. Ahakoa
nga huarahi rereké kua whaia haeretia, ko ta
matou katoa, he aro ki te ha o te ako kia ora ai te
ao Maori, kia hiko ai a matou akonga. Kei noho
koe ka pohehé ko énei hua, mo6 nga akonga
Maori anake. He aha hoki! Ko te nuinga o
a matou akonga he Pakeha. Engari, ka kitea
nga hua o 6 matou huarahi ako mo te marea,
Maori mai, Pakeha mai. Koina te rerekétanga o
te kaiako Maori, pénei i te hunga kaituhi nei, i
kitea ai e te komiti whakawa o Ako Aotearoa.
Kua tae te wa me rereké nga huarahi ako.
Turuki whakataha!

Nga mihi

E nga ringa raupa o Ako Aotearoa, mo koutou
i tautoko mai, ténei matou ka mihi, ténei matou
ka taohu. Kua roa koutou e whakahau ana i
nga kaiako takiura puta noa i te motu kia eke
ki te komata o te rangi. Ko te rau o te aroha,
he aroha rau. Kua tutuki pai nga mahi, nau.

